
ONA TILI DARSLARINI TASHKILLASHDA INTERFAOL
METODLARNING QOLLANILISHI YUZASIDAN USLUBIY
TAVSIYALAR

Abdusattorova Feruza Saminjonovna
Farg’ona viloyati Buvayda tumani 39-sonli o 'rta ta’lim maktab ona tili va

adabiyot fani o'gituvchisi

Annotatsiya: Ushbu maqolada ona tili va adabiyot o’qituvchilari uchun
bo’lib, darslarini tashkil qilishda interfaol usullarning qo’llanilishi, interfaol o’yin
turlari hagida fikr-mulohaza yuritiladi.

Kalit so’zlar: interfaol, interfaol o’yinlar,hamkorlik,qiyosiy,fonetika

Ona tili millatning birligi va birdamligining timsolidir. U millatni yagona xalq
sifatida o’z atrofida birlashtiradi va dunyoda borligni ta’min etadi. Har bir
millatning 0’z Vatani, oilasi bo’lgani kabi uning jonajon va betakror ona tilisi ham
bo’ladi. Inson uchun uning Vatani, ota-onasi, oilasi qanchalik qadrli bo’lsa, uning
ona tili ham shu qadar aziz va muqaddas bo’ladi. Hattoki, go’dak ham o’z
Vatanini, otaonasini, dunyoni 0’z ona tili orqali anglaydi va atay boshlaydi.
Farzand tarbiyasida onaning o’rni beqiyos bo’lganidek, insonning hayotda 0’z
o’rnini topishida, kamolotga erishuvida tilning o’rni ulkan ahamiyatga ega. Shu
bois tilni, onaga qgiyoslab ona tili deb ataydilar. Til inson vujudiga gon-goniga
singib oqgadi. Jamiki, ezgu fazilatlar, avvalo, ona allasi va ona tilining bebaho
jozibasi orqali singadi. Inson qalbida ona tiliga nisbatan sof tuyg’u, mehr-
muhabbat alanga oladi. O’quvchilar uchun shu ona tilimizga mehr uyg’otish uni
qiyinchiliklarsiz, mukammal o’rganishlari uchun bugungi kundagi interfaol
metodlarning o’rni beqiyosdir. Interfaol metod turlari ko’p bo’lib, ularni dars
mavzusining xususiyatlari hamda ko’zda tutilgan maqsadlarga muvofiq tanlanadi
va tegishlicha tayyorgarlik ko’riladi. Interfaol mashg‘ulotda ishtirok etish uchun
o’quvchilarning tayyorliklariga o’ziga xos talablar qo’yiladi, bular mashg’ulotda

faol ishtirok etish uchun zarur bilimlarni o’zlashtirganlik, muloqotga tayyorlik,
o’zaro hamkorlikda ishlash, mustaqil fikrlash, o’z fikrini erkin bayon qilish va
himoya gila olish ko’nikmalari va boshqalardan iborat.Mashg’ulotda vaqtdan
unumli foydalanish zarur shart hisoblanadi. Buning uchun zarur vositalarni to’g’ri
tanlash, tayyorlash hamda mashg’ulot o’tkazuvchilar va ularning vazifalari aniq
belgilangan bo’lishi lozim. Interfaol metodlar bilan an’anaviy ta’lim usullari
orasida o’ziga xos farqlar mavjud bo’lib, har bir o’qituvchi bu farqlarni qiyoslashi,
ularning bir-biriga nisbatan afzalliklari va kamchiliklarini, darsni rejalashtirish va
uni o’tkazish usullarini tanlashda to’g’ri hisobga olishi zarur. O’quvchilarni ona tili
darsiga qiziqtirish uchun interfaol o’yinlarning tashkil etilishi, yangi mavzuni
mustahkamlash, o’tilgan mavzularni takrorlashda muhim ahamiyat kasb etadi.
O’quvchi hatto yoshi ulug’ insonlar ham o’yin o’ynash orqali xotirasi mustahkam
bo’lishini ko’p bor ta’kidlaydi. Interfaol metodlarning maqsadi ham yodlab olish,
qo’llay olish, isbotlash qobiliyatini shakllantiradi. Masalan: “To’g’r | noto’g’r1”
o’yini. Bunda o’qituvchi o’tilgan mavzuni mustahkamlash va takrorlashga
ma’lumotlarni aytib ketadi, o’quvchi fagat to’g’ri yoki noto’g’ri deb izohlab
ketadi: - O’zbek tiliga Davlat tili maqomi 1989-yil 21-oktabrda berilgan. -To’g’ri. -
Men Vatannimni sevaman, O’zbekiston men uchun muqaddas. Gapda 3 ta ega
mavjud. - Noto’g’ri, 2 ta men va O’zbekiston. - Gap bo’laklari necha turga
bo’linadi: 5 ta - Noto’g’ri 2 ta:bosh va ikkinchi darajali bo’laklar. Savollar shu
tariga beriladi o’quvchi javobni noto’g’ri aytsa, o’qituvchi izohlab, misollar bilan
isbotlab ketishi lozim. H va x tovushlarining farqgini ajratishda, jarangli va
jarangsiz undoshlarni eslab qolishda qo’llash ham maqsadga muvofigdir. Yana bir
o’yin bu — “Ustunchalar” o’yini. Bu o’yinni sinfni uch guruhga ajratganimizda
qo’llasak, hamma o’quvchining fikrlashiga ega bo’lamiz. Mavzu: “Sifat so’z
turkumining ma’no turlari” Ma’no turlari ustunchalarga yozilib, plakat holida
o’quvchilarga taqdim etiladi. O’quvchilar sifatning ma’no turlarini belgilangan
vaqt mobaynida ustunchalarga yozishadi, va izohlashadi: Maza-ta’m, Rang-tus,
Xil-xususiyat, Hajm-o’lchov,.“Ustunchalar” o’yinidan morfologiya, sintaksis,
fonetika bo’limlarini o’rganish va mustahkamlashda qo’llash mumkin.

Xulosa qilibshuni aytish kerakki, bugungi kunda interfaol metodlarning
jjobiy tomonlari juda ko’p. Uni qo’llash orqali mavzularni, ona tilimizni
mukammal o’rganish mumkin. Shu bilan birga o’quvchi bolalikdan o’yinlarga
qizigadi va o’yinni eslab mavzularni yodlab olish imkoniyatiga ega bo’ladi. Tilni
sevish, uni ardoglash, millatni sevish va uni gadrlash bilan teng hisoblanadi.
Xalgimizning necha asrlik boy tarixi, ko‘hna va serqirra madaniyati o‘zbek tili
ta’sirida shakllangan. Ulug® shoirimiz Alisher Navoiy shu tilda bebaho asarlar
yaratib, dunyoni lol goldirgan. Bu tilni asrash va uni jahondagi sara tillar gatorida
bo’lishini ta’minlash biz uchun sharaf va g’urur belgisidir.

